
ᑲᒪᔨᒻᒪᕆᒃ — ᓄᓇᕕᒃ-ᑰᑦᔪᐊᖅ 
ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᒃ ᖄᖏᕐᓂᑯᓕᐅᕐᑎᐅᖏᑦᑑᓱᓂ ᑎᒥᐅᔪᖅ ᐱᔭᑦᓴᓕᒃ ᐃᓄᐃᑦ ᐃᓪᓗᖏᑦᑕ 
ᐊᐅᓚᑕᐅᓂᖏᓐᓂᒃ ᐊᒻᒪᓗ ᐃᖏᕐᕋᑎᑕᐅᓂᖏᓐᓂᒃ ᑲᑎᕕᐅᑉ ᓄᓇᖓᓂ ᐊᒻᒪᓗ ᑲᒪᒋᔭᖃᕐᓱᓂ 3,700-ᓂᒃ ᐃᓄᐃᑦ ᐃᓪᓗᖏᓐᓂᒃ 14-ᓂ 
ᓄᓇᓕᓐᓃᑐᓂᒃ ᓄᓇᕕᒻᒥ. ᐱᔭᕆᒐᓱᑦᑕᖓ ᐱᑕᖃᕐᑎᓯᓂᖅ ᐃᓱᕐᕆᓇᕐᑐᓂᒃ, ᐊᑦᑕᓇᕐᑐᒦᓐᓇᖏᑦᑐᓂᒃ ᐊᒻᒪᓗ ᐊᑭᑐᔫᓪᓗᐊᖏᑦᑐᓂᒃ 
ᐊᓂᕐᕋᓂᒃ ᓴᓇᔭᐅᓯᒪᔪᓂᒃ ᑭᖕᖒᒪᒋᔭᖏᓐᓄᑦ ᐊᒻᒪᓗ ᐃᓗᕐᖁᓯᖏᓐᓄᑦ ᐃᓄᑐᐃᓐᓀᑦ ᐃᑲᔪᕐᓯᒍᑎᐅᑦᓱᑎᒃ ᐱᕙᓪᓕᐊᑎᑕᐅᓂᖏᓐᓄᑦ 
ᕿᑦᑌᖓᑦᓯᐊᑐᑦ, ᑲᔪᓯᑎᑕᐅᒍᓐᓇᑐᑦ ᐊᒻᒪᓗ ᐊᑦᑕᓇᕐᑐᒦᓐᓇᖏᑦᑐᑦ ᓄᓇᓖᑦ. 
ᑖᑦᓱᒥᖓ ᐱᓇᓱᒐᕐᑖᕋᓱᑦᑐᖅ ᐱᓇᓱᒋᐊᖃᕋᔭᕐᑐᖅ ᑰᑦᔪᐊᒥ. ᐱᓇᓱᒐᕐᑖᕋᓱᑦᑐᖅ ᐱᖓᓲᔪᕐᑐᕕᓪᓗᓂ ᐅᑎᕐᑕᕈᓐᓇᑐᖅ ᑐᖕᖓᕕᒋᓗᒍ 
ᖃᖓᑦᑕᐅᑏᑦ ᑐᕌᒐᖓ ᐊᒻᒪᓗ ᐱᓇᓱᒐᕐᑖᕋᓱᑦᑑᑉ ᓇᒻᒥᓂᖅ ᐊᒻᒪᓗ ᐃᓚᖏᑦᑕ ᖃᓄᐃᓕᖓᔪᒦᓐᓂᖓ. ᐃᓱᒪᒋᑦᓱᒍ ᐱᓇᓱᒐᖅ 
ᐊᕐᕕᑕᖃᑦᑕᕆᐊᖃᕐᒪᑦ ᐊᒥᓱᕕᓪᓗᓂ ᓄᓇᓕᓐᓄᑦ ᐊᒻᒪᓗ ᐱᑦᔪᑎᒋᑦᓱᒋᑦ ᑲᕙᒪᒃᑯᑦ ᖃᖓᑕᓂᕐᒧᑦ ᐊᑐᕐᑕᐅᖁᔭᖏᑦ, ᐱᓇᓱᒐᕐᑖᕋᓱᑦᑐᖅ 
ᒪᕐᕈᕕᓪᓗᓂ ᑲᐱᔭᐅᒪᒋᐊᓕᒃ. ᐱᓇᓱᒐᕐᑖᕋᓱᑦᑐᖅ ᐱᓇᓱᒍᓐᓇᕆᐊᖃᕐᒥᔪᖅ ᐅᐃᒍᐃᑎᑐᑦ ᖃᓪᓗᓈᑎᑐᓪᓗ. ᐃᓄᑦᑎᑑᕈᓐᓇᓂᖅ 
ᐃᑲᔪᕐᓯᔪᖅ. ᐱᓇᓱᒐᕐᑖᕋᓱᑦᑐᖅ ᐊᕐᕕᑕᕈᓐᓇᕆᐊᓕᒃ ᓄᓇᕕᒻᒥ ᓯᓚᑖᓄᓪᓗ ᐃᓚᖓᓂ ᓯᓚᑦᓯᐊᖑᖕᖏᑐᒃᑯᑦ. 
ᐊᖓᔪᕐᖃᖃᕐᓗᓂ, ᑎᒃᑯᐊᑕᐅᒪᓗᓂ ᐊᒻᒪᓗ ᓵᑕᐅᒍᓐᓇᓗᓂ ᑲᑎᖕᖓᔨᓄᑦ, ᑲᒪᔨᒻᒪᕆᒃ ᓯᕗᓕᕐᑎ, ᐊᖓᔪᕐᖄᖑᑦᓱᓂ ᐊᒻᒪᓗ ᐊᐅᓚᑦᓯᓱᓂ 
ᐱᓇᓱᐊᕐᓂᓕᒫᓂᒃ ᑎᒥᐅᔫᑉ ᐃᖏᕐᕋᓂᖓᓅᓕᖓᔪᓂᒃ. ᑕᒃᑲᓂ ᐃᓂᒥ, ᑲᒪᔨᒻᒪᕆᒃ ᐊᑐᓕᕐᑎᓯᖃᑦᑕᕆᐊᓕᒃ ᑲᑎᖕᖓᔩᑦ ᑐᑭᑖᕕᓂᖏᓐᓂᒃ 
ᒪᓕᑦᓯᐊᖏᓐᓇᓗᓂ ᒪᓕᑦᑕᐅᒋᐊᓕᖁᑎᖏᓐᓂᒃ ᐃᖏᕐᕋᑎᑦᓯᓂᕐᒧᑦ ᐊᖏᖃᑎᒌᒍᑎᐅᑉ ᐊᑯᓐᓂᖓᓂ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᐅᑉ ᐊᒻᒪᓗ ᑯᐯᒃ ᐃᓪᓗᓕᕆᔨᕐᔪᐊᑯᖏᑦᑕ (SHQ). ᑲᒪᔨᒻᒪᕆᒃ ᓯᕗᓕᓚᖓᔪᖅ ᐱᖓᓲᔪᕐᑐᓂᒃ ᐃᓄᓐᓂᒃ ᑲᒪᔨᒻᒪᕆᓐᓂᒃ ᐊᒻᒪᓗ 
ᑲᑎᑦᓱᑎᒃ 250-ᓂᒃ ᐱᓇᓱᑦᑎᓂᒃ. 
ᐱᓇᓱᒐᕐᑖᑑᑉ ᐱᔭᑦᓴᖏᑦ ᑲᒪᔨᒻᒪᕆᐅᓗᓂ ᐃᓚᓖᑦ ᑲᒪᒋᔭᖃᕐᓂᒥᒃ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ ᐊᑐᓕᕐᑎᓯᓂᕐᒥᒃ ᒫᓐᓇᓯᐅᑎᓂᒃ 
ᐊᑯᓃᓪᓗᐊᖏᑦᑐᓂᒃ ᐊᒻᒪᓗ ᐊᑯᓃᕐᑐᓂᒃ ᐱᔭᖃᕋᓱᐊᕐᓂᒧᑦ ᐸᕐᓇᓯᒪᐅᑎᓂᒃ ᒪᓕᓪᓗᒋᑦ ᑎᒥᐅᔫᑉ ᐱᔭᖃᕋᓱᐊᕐᓂᒧᑦ ᑐᕌᒐᖏᑦ ᐊᒻᒪᓗ 
ᐊᐅᓚᑦᓯᓂᕐᒧᑦ ᐃᓱᒪᒋᔭᐅᔪᑦ. ᐱᓇᓱᒐᕐᑖᑐᖅ ᐊᑐᓕᕐᑎᑕᐅᑎᑦᓯᒐᓱᐊᖃᕐᑕᓂᐊᕐᑐᖅ, ᐊᑐᕐᑕᐅᓂᖏᓐᓂᒃ ᓄᑖᑦ ᐊᐅᓚᑦᓯᒍᓰᑦ ᑕᑯᓐᓇᑕᖃᕐᓗᓂ 
ᐱᓇᓱᐊᕐᓂᒥᒃ ᐱᐅᓂᕐᐸᐅᑎᑦᓯᒐᓱᐊᕐᓂᒥᒃ ᐊᒻᒪᓗ ᑲᔪᓯᓗᓂ ᑫᓪᓗᑐᐃᓗᓂᓗ ᐱᐅᓯᕐᒥᒃ ᐱᒍᑦᔭᐅᔪᓂᒃ ᐱᒍᑦᔨᓯᐊᕐᓂᒥᒃ ᐃᓱᒫᓗᐃᓐᓇᓕᒫᕐᓗᓂ 
ᐱᐅᓯᒋᐊᕆᓂᕐᒥᒃ ᐃᓄᑐᐃᓐᓀᑦ ᐃᓅᓯᖏᑦᑕ ᖃᓄᐃᓐᓂᖓᓂᒃ. 
ᑲᒪᔨᒻᒪᕆᒃ ᐱᔭᑦᓴᓕᒃ ᐸᕐᓇᓂᕐᒥᒃ, ᐋᕐᕿᓱᐃᓂᕐᒥᒃ, ᑐᑭᒧᐊᑦᑎᓯᓂᕐᒥᒃ ᐊᒻᒪᓗ ᐊᐅᓚᑦᓯᓂᕐᒥᒃ ᐱᓇᓱᐊᕐᓂᓂᒃ ᐅᑯᓄᖓᓕᖓᔪᓂᒃ: 

■  ᑎᒃᑯᐊᓯᓂᖅ ᐃᓪᓗᓂᒃ ᐊᑦᑕᑐᕐᑐᓴᓂᒃ, ᐊᑦᑕᑐᕐᑎᓯᓂᖅ ᐊᒻᒪᓗ ᓱᒃᑯᑎᑦᓯᑌᓕᓂᖅ ᐃᓪᓗᓂᒃ; 
■  ᑲᒪᒋᔭᖃᕐᓂᖅ ᑮᓇᐅᔭᓂᒃ, ᐱᓇᓱᑦᑎᓂᒃ, ᐱᖁᑎᓂᒃ ᐊᒻᒪᓗ ᑐᓴᐅᒪᑎᑦᓯᒍᑎᓂᒃ; 
■  ᐊᑐᓕᕐᑎᓯᓂᖅ ᐃᓅᖃᑎᒌᓐᓂᒥ ᐊᒻᒪᓗ ᓄᓇᓕᒻᒥ ᐱᓇᓱᐊᕐᓂᓂᒃ; 
■  ᓴᐳᑦᔨᓂᖅ ᐃᓪᓗᓂᒃ ᐊᑦᑕᑐᕐᑐᑦ ᑲᑐᑦᔨᖃᑎᒌᓐᓂᖏᓐᓂᒃ; 
■  ᑲᔪᓯᑎᑦᑎᕙᓪᓗᓂ ᐱᓇᓱᐊᖃᑎᒌᓐᓂᓂᒃ ᓄᓇᓕᖕᓂ ᐃᓅᖃᑎᒌᓐᓂᒧᑦ−ᓄᓇᓕᖕᓂ ᑎᒥᐅᔪᓂᒃ. 

ᐃᓕᓐᓂᐊᓯᒪᓂᖓ: 
■  ᐳᕐᑐᓂᕐᓴᒋᐊᓪᓚᒥᑦ ᐱᔭᕇᕈᑎᑖᕐᓯᒪᓗᓂ ᑎᒥᐅᔪᒥ ᐊᐅᓚᑦᓯᓂᓕᕆᓂᕐᒥᒃ ᐅᕝᕙᓘᓐᓃᑦ ᓇᓪᓕᖁᐊᖓᓂᒃ, ᑌᒣᑦᑐᒧᑦ ᐱᓇᓱᒐᕐᒧᑦ.  
■  ᐱᓇᓱᑦᓯᒪᓗᓂ ᐊᓯᖏᓐᓂᒃ ᑕᒪᑦᓱᒧᖓᓕᖓᔪᓂᒃ ᐱᓇᓱᒐᕐᒧᑦ ᑕᐅᕐᓯᐅᑎᐅᒍᓐᓇᑐᖅ ᐃᓕᓐᓂᐊᕕᕐᔪᐊᒥ ᐱᔭᕇᕈᑎᖃᖕᖏᐸᑦ. 

ᐱᔭᕇᕈᑎᖃᕆᐊᓪᓚᕈᓂ ᐳᕐᑐᓂᕐᓴᒋᐊᓪᓚᒥ ᐃᑲᔪᕐᓯᒐᔭᕐᒥᔪᖅ. 
ᐱᓇᓱᑦᓯᒪᓂᖓ ᐊᒻᒪᓗ ᖃᐅᔨᒪᓂᖓ: 

■  ᐃᑭᓐᓂᐸᐅᑎᓪᓗᒋᑦ 10-ᓂᒃ ᐊᕐᕌᒍᓂᒃ ᐱᓇᓱᑦᓯᒪᓗᓂ ᐊᑦᔨᒐᓚᖓᓂᒃ ᐱᓇᓱᒐᐅᑉ, ᐃᓚᖃᕐᓗᓂ ᑕᓪᓕᒪᓂᒃ ᐱᓇᓱᖃᑎᒌᑦᑐᓂᒃ 
ᑲᒪᔨᒻᒪᕆᐅᓂᕐᒥᒃ. 

■  ᐱᓇᓱᑦᓯᒪᒍᓂ ᓄᓇᓕᓐᓂ ᐅᕝᕙᓘᓐᓃᑦ ᓄᓇᒥ ᐃᓪᓗᓕᕆᔨᒃᑯᑦ ᐊᓪᓚᕕᖓᓂ ᐃᑲᔪᕐᓯᓚᕆᓚᖓᔪᖅ. 
■  ᖃᓄᕐᑑᖃᑦᑕᓯᒪᓗᓂ ᐊᒻᒪᓗ ᐃᖏᕐᕋᑎᑦᓯᓂᕐᒥ ᐱᓇᓱᑦᓯᒪᓗᓂ. 
■  ᓱᕐᖁᐃᑐᒥᒃ ᐱᓇᓱᑦᓯᒪᓗᓂ ᐃᖏᕐᕋᑎᑦᓯᓂᕐᒥᒃ, ᑮᓇᐅᔭᓕᕆᓂᕐᒥᒃ ᐊᒻᒪᓗ ᑮᓇᐅᔭᑎᒍᑦ ᑐᕌᒐᓕᕆᓂᕐᒥᒃ ᑲᒪᒋᔭᖃᕐᓂᒥᒃ.  
■  ᓱᕐᖁᐃᑕᐅᒪᓗᓂ ᐱᓇᓱᒍᓐᓇᕆᐊᖓ ᓯᐊᒻᒪᑎᕐᓯᒪᔪᒥ ᑎᒥᐅᔪᒥ. 
■  ᑐᑭᓯᒪᓗᓂ ᐊᒻᒪᓗ ᐱᓇᓱᑦᓯᒪᓗᓂ ᑲᕙᒪᒃᑯᑦ ᑎᒥᐅᔪᖁᑎᖏᓐᓂ (ᐃᑲᔪᕐᓯᔪᖅ). 
■  ᖃᐅᔨᒪᓗᓂ ᐃᓪᓗᓕᕆᓂᕐᒥᒃ ᑲᒪᔨᒻᒪᕆᐅᓂᕐᒥᒃ: ᐃᓪᓗᓕᐅᕐᓂᖅ, ᓄᑕᐅᓯᓕᕐᑎᕆᓃᑦ ᐊᒻᒪᓗ ᓱᒃᑯᑎᑦᓯᑌᓕᓂᖅ ᐃᓪᓗᔪᐊᓂᒃ.   
■  ᐱᓇᓱᖃᑎᖃᕐᓯᒪᓗᓂ ᑲᑎᖕᖓᔨᓂᒃ. 

ᖃᐅᔨᒪᓂᖏᑦ ᐱᒍᓐᓇᓂᖏᓪᓗ: 
■  ᐳᕐᑐᔪᒥᒃ ᐱᓂᐊᕐᓂᓕᕆᓂᕐᒥᒃ ᐃᑉᐱᒍᓱᓐᓂᖃᕐᓗᓂ ᖃᐅᔨᒪᓂᖃᕐᓗᓂᓗ. 
■  ᖃᓄᕐᑑᕈᓐᓇᓗᓂ ᓯᕗᓂᕐᒧᑦ ᑕᑯᓐᓇᓗᓂ ᐊᒻᒪᓗ ᑐᓴᐅᒪᔭᐅᑎᑦᓯᒍᓐᓇᓗᓂ ᑖᑦᓱᒥᖓ ᓯᕗᓂᕐᒧᑦ ᑕᑯᓐᓇᑕᒥᓂᒃ. 
■  ᐊᐅᓚᑦᓯᒍᓐᓇᓗᓂ ᐊᖏᖃᑎᒌᖕᖏᓂᕐᑕᖃᕈᓐᓇᑐᒥ. 
■  ᐱᓇᓱᐊᖃᑎᖃᕐᓂᖅ. ᐱᕙᓪᓕᐊᑎᑦᓯᒍᓐᓇᓗᓂ ᐊᒻᒪᓗ ᑲᑐᑦᔨᖃᑎᖃᕐᐸᓕᐊᒍᓐᓇᓗᓂ ᐊᒻᒪᓗ ᐱᓇᓱᐊᖃᑎᖃᕈᓐᓇᓗᓂ ᐃᓱᓕᑦᑕᕖᑦ 

ᐃᑳᕐᓗᒋᑦ ᓴᓇᒐᓱᓪᓗᓂ ᖃᓄᕐᑑᓂᒃᑯᑦ ᐱᓇᓱᖃᑎᒌᓐᓂᓂᒃ ᐊᒻᒪᓗ ᐱᔭᖃᕐᓗᑎᒃ ᑖᒃᑯᓂᖓᑦᓭᓇᖅ ᑐᕌᒐᕐᓂᒃ ᐁᑉᐸᖃᕐᓗᓂ 
ᑐᓴᐊᒪᖃᑎᒌᒍᓐᓇᓯᐊᕐᓂᒥᒃ ᐊᒻᒪᓗ ᓄᐃᑕᑎᑦᓯᓗᓂ ᐅᖄᒍᑎᖃᕈᓐᓇᓂᕐᒥᒃ. 

■  ᐱᐅᔪᒥᒃ ᑲᔪᓯᔪᒥᒃ ᐊᑑᑎᖃᑦᓯᐊᑐᒥᓪᓗ ᐃᓅᖃᑎᖃᕈᓐᓇᓗᓂ ᐊᒻᒪᓗ ᐱᓇᓱᐊᖃᑎᖃᕈᓐᓇᓗᓂ ᐊᓯᒥᓂᒃ. 
■  ᐱᒋᐊᕐᑎᓯᒍᓐᓇᓗᓂ, ᐃᓂᓪᓓᒍᓐᓇᓗᓂ ᐊᒻᒪᓗ ᐊᐅᓚᑦᓯᒍᓐᓇᓗᓂ ᐊᓯᑦᔨᓂᕐᒥᒃ. 
■  ᓈᓚᒍᓐᓇᓯᐊᕐᓗᓂ ᐊᓯᒥᓂᒃ. ᐱᓇᓱᖃᑎᖃᕈᓐᓇᓂᖓ: ᖃᓂᑦᑑᓗᓂ ᐃᓄᓐᓄᑦ ᐊᑐᐃᓐᓇᐅᓯᐊᕐᓗᓂᓗ. 
■  ᑐᑭᓯᒪᑦᓯᐊᓗᓂ ᐱᒍᑦᔨᓂᓕᕆᓂᕐᒥᒃ. 
■  ᓇᐅᓕᒫᓂᒃ ᐱᒍᑦᔨᓂᕐᒥᒃ ᑲᑦᓱᙰᑦᑑᓗᓂ. ᓄᐃᑕᑎᑦᓯᓯᐊᕐᓗᓂ ᑐᓂᒪᓂᕐᒥᓂᒃ ᐱᓇᓱᒐᕐᒧᑦ ᓄᓇᓕᒻᒥ. 

ᖃᓄᐃᓕᖓᓂᖏᑦ: 
■  ᐃᑭᓐᓂᐸᐅᑎᓪᓗᒋᑦ ᑮᓇᐅᑦᔭᓵᖏᑦ $117,324 ᐊᒻᒪᓗ ᑎᑭᒍᓐᓇᓱᑎᒃ $142,836-ᓄᑦ (ᑐᖕᖓᕕᒋᓗᒍ ᐱᓇᓱᒐᕐᑖᕋᓱᑦᑑᑉ 

ᐱᓇᓱᖃᑦᑕᓯᒪᓂᖓ, ᐊᕐᕌᒍᐃᑦ ᐱᓇᓱᑦᓯᒪᔭᖏᑦ ᐱᓇᓱᒐᕐᒧᑦ ᐱᑐᑦᓯᒪᔪᑦ ᐊᒻᒪᓗ ᐃᓕᓐᓂᐊᓯᒪᓂᖓ). 
■  35 ᑫᕙᓪᓚᒍᓰᑦ ᐱᓇᓱᐊᕈᓯᑕᒫᑦ. 
■  ᑕᓪᓕᒪᑦ ᐱᓇᓱᐊᕈᓰᑦ ᑕᙯᕐᓯᓀᑦ, 15 ᐅᓪᓗᐃᑦ ᕿᑲᕐᕕᐅᓚᕆᒋᐊᓖᑦ, ᒪᕐᕈᒋᐊᓪᓛᓂᒃ ᐱᓇᓱᐊᕈᓯᖃᑐᐃᓐᓇᕆᐊᖃᕐᒥᔪᖅ ᓄᐊᓯᒪᔪᓄᑦ 

ᑫᕙᓪᓚᒍᓯᕐᓄᑦ ᐊᒻᒪᓗ ᒪᕐᕉᒃ ᐱᓇᓱᐊᕈᓯᒋᐊᓪᓛᒃ ᐊᑦᔨᐅᖏᑦᑑᒃ ᕿᑲᕐᓈᒃ. 
■  ᖁᓕᓪᓗ ᒪᕐᕈᓗ ᐅᓪᓗᐃᑦ ᖃᓂᒪᒍᓂ ᕿᑲᕐᓀᑦ. 
■  ᑕᙯᕐᓯᓇᖅ, ᐅᓪᓗᐃᑦ ᕿᑲᕐᕕᐅᓚᕆᒋᐊᓖᑦ, ᐊᒻᒪᓗ ᐱᓇᓱᐊᕈᓯᒋᐊᓪᓓᑦ ᑮᓇᐅᔭᐅᑎᓪᓗᒋᑦ ᐊᑭᓕᕐᑕᐅᒍᓐᓇᑐᑦ ᐊᕐᕌᒎᑉ ᐃᓱᐊᓂ. 
■  ᐱᓇᓱᖃᑎᒌᑦᑐᑦ ᐃᒻᒪᖃᐅᑎᖏᑦ: ᐱᓇᓱᒐᕐᒧᑦ ᐃᓕᑐᐊᕈᓂ (50% ᐱᓇᓱᕝᕕᒃ/50% ᐱᓇᓱᑦᑎ). 
■  ᐊᑭᓕᕆᐊᓖᑦ ᐱᓇᓱᑦᑎᓚᕆᐅᓂᕐᒧᑦ ᑎᓕᓯᒍᑎᒨᓕᖓᔪᑦ ᐊᒻᒪᓗ ᐱᓇᓱᒐᕐᒥᒃ ᐃᓕᓐᓂᐊᓂᕐᒧᑦ ᐊᑭᓕᕐᑕᐅᖃᑦᑕᓚᖓᔪᑦ.  
■  ᐊᕐᕕᑕᕐᓂᒧᑦ ᑮᓇᐅᔭᕐᑑᑏᑦ ᑲᒪᔨᒻᒪᕆᐅᑉ ᓄᓇᓕᖓᓂᑦ ᐱᓇᓱᕝᕕᒋᔭᖓᓄᑦ ᓄᓇᕕᒻᒥ ᐊᑭᓕᕐᑕᐅᖃᑦᑕᓚᖓᔪᑦ. 
■  ᐃᓅᒐᓱᐊᕐᓂᐅᑉ ᐊᑭᑐᔫᓂᖓᓄᑦ ᐃᑲᔪᕐᓯᒍᑏᑦ ᐊᒻᒪᓗ ᓂᖀᑦ ᐅᓯᔭᐅᒍᑎᖏᓐᓄᑦ ᐃᑲᔪᕐᓯᒍᑏᑦ ᑐᖕᖓᕕᖃᕐᓱᑎᒃ ᐃᓅᑉ ᐃᓚᖏᑦᑕᓗ 

ᖃᓄᐃᓕᖓᔪᒦᓐᓂᖏᓐᓂᒃ ᐊᒻᒪᓗ ᐅᐸᑦᑕᖏᑦᑕ ᓄᓇᓕᐅᑉ. ᐅᓪᓗᑕᒫᑦ ᐊᑭᓕᕐᑕᐅᒍᑎᖏᑦ ᑎᑭᒍᓐᓇᑐᑦ $79-ᓄᑦ ᑕᕐᕋᒥᐅᓂᕐᓴᖅ. 
■  ᐃᓪᓗᒥᐅᑕᖃᕇᕐᑐᖅ, ᐅᕐᖂᓯᓴᕐᑐᖅ ᐊᒻᒪᓗ ᐃᑯᒪᖃᕐᓱᓂ ᐃᓪᓗᖅ ᓈᒻᒪᑐᖅ ᑲᒪᔨᒻᒪᕆᐅᑉ ᑭᖕᖒᒪᒋᔭᖏᓐᓄᑦ ᐊᑭᑐᓗᐊᕋᓂ. 
■  ᐊᓯᖏᑦ ᐱᕙᓪᓕᖁᑏᑦ: ᓄᓇᒃᑰᔫᖃᕐᑎᑕᐅᓗᓂ, ᓇᑦᓴᑲᑦᑕᒐᕐᒥᒃ ᐅᖄᓚᐅᑎᖃᕐᑎᑕᐅᓗᓂ. 

ᖃᐅᔨᒋᐊᑦᓯᐊᕈᒪᒍᕕᑦ ᑖᑦᓱᒥᖓ ᓯᕗᓕᕐᑎᐅᓂᕐᒥᒃ ᐱᕕᑦᓴᓯᐊᕌᓗᒻᒥᒃ, ᐅᖄᓚᒋᑦ Lyne Barbeau-ᒥᒃ ᐅᕗᖓ 514 393-4701 ᐅᕝᕙᓘᓐᓃᑦ 
514 824-0776. ᓇᕐᓂᕈᒃ ᐅᓇ ᐊᑐᐊᕐᓯᒍᒪᒍᕕᑦ ᐃᓗᐃᑦᑐᒥᒃ ᐱᓇᓱᒐᐅᑉ ᓱᓇᐅᓂᖓᓂᒃ ᖃᓪᓗᓈᑎᑐᑦ ᐅᕝᕙᓘᓐᓃᑦ ᐅᓇ ᐅᐃᒍᐃᑎᑐᑦ 
ᐅᕝᕙᓘᓐᓃᑦ ᐅᓇ ᐃᓗᓄᑦᑎᑐᑦ. ᐱᓇᓱᒐᕐᑖᕋᓱᐊᕐᑐᑦ ᐅᓇᒻᒥᓱᑦᑐᑦ ᑖᑦᓱᒥᖓ ᐱᓇᓱᒐᕐᒥᒃ ᐊᐅᓪᓚᑎᑦᓯᒋᐊᓖᑦ ᐃᓕᓐᓂᐊᓯᒪᔭᒥᓂᒃ 
ᐱᓇᓱᑦᓯᒪᔭᕕᓂᕐᒥᓂᓪᓗ ᐊᓪᓚᓯᒪᔪᕐᑕᓕᒻᒥᒃ ᐊᒻᒪᓗ ᐊᓪᓚᑖᕐᑎᓯᒍᑎᒥᒃ ᐅᓇᒻᒥᓱᓐᓂᒥᓄᑦ ᖃᕆᑕᐅᔭᒃᑯᑦ ᐊᓪᓚᑖᕐᕕᑯᑦ ᐆᒃᑑᐱᕆ 22 
ᑭᖑᓂᖓᒎᖕᖏᑐᖅ, 4:00-ᖑᒥ ᐅᓪᓗᑯᑦ ᐅᕗᖓ barbeau.lyne@rcgt.com. 
ᓇᑯᕐᒦᖁᒍᑦ ᐱᓇᓱᒐᕐᑖᕋᓱᐊᕐᑐᓕᒫᓂᒃ ᐅᓇᒻᒥᓱᓐᓂᖏᓐᓄᑦ, ᑭᓯᐊᓂ ᑌᒃᑯᑐᐊᑦ ᐱᓇᓱᒐᕐᑖᕋᓱᐊᕐᑐᑦ ᑎᒃᑯᐊᑕᐅᔪᑦ ᐊᐱᕐᓱᓂᕐᒧᑦ 
ᐅᖄᓚᕕᐅᓛᕐᑐᑦ ᐊᓪᓚᕕᐅᓗᑎᓪᓘᓃᑦ. 
ᐱᓇᓱᒐᕐᑖᕋᓱᑦᑐᓂᒃ ᐊᑦᔨᒌᑦᑎᓯᓂᖅ 
ᑖᓐᓇ ᐱᓇᓱᕝᕕᒃ ᐊᑎᑦᔨᒌᒥᒃ ᐱᕕᑦᓴᖃᕐᑎᓯᓲᖅ ᐱᓇᓱᕝᕕᐅᓱᓂ ᐊᒻᒪᓗ ᐊᑦᔨᒌᒥᒃ ᐱᕕᑦᓴᖃᕐᑎᓯᓂᕐᒥᒃ ᐱᓇᓱᕝᕕᐅᓂᕐᒧᑦ ᐱᓇᓱᐊᕐᓂᖃᕐᓱᓂ 
ᐊᕐᓇᓄᑦ, ᓄᓇᖃᕐᖄᓯᒪᔪᓄᑦ, ᑲᓇᑕᒥᐅᑦᓴᔭᐅᖕᖏᑐᓄᑦ, ᐃᓗᕐᖁᓯᖃᑎᒌᖕᖏᑐᓄᑦ ᐊᒻᒪᓗ ᐃᓄᓐᓄᑦ ᐃᓗᓯᕐᓱᓯᐊᖕᖏᑐᓄᑦ.

ᓯᕗᓕᕐᑎᐅᓕᓂᐅᕖᑦ ᐱᓇᓱᒍᒪᑦᓱᑎᑦ ᑎᒥᐅᔪᒥ ᐃᓄᓐᓂᒃ ᐃᑲᔪᕐᓯᒍᒪᓂᓕᒻᒥ? 
ᐃᓚᐅᒍᒪᕖᑦ ᐱᒻᒪᕆᐊᓗᒻᒧᑦ ᐱᔭᕆᔭᐅᒐᓱᑦᑐᒧᑦ ᐊᒻᒪᓗ ᐱᔭᑦᓴᑖᕐᓗᑎᑦ ᑐᕃᓐᓇᑐᒥᒃ ᓱᕐᕃᔪᒥᒃ 

ᖃᓄᐃᖕᖏᓯᐊᕐᓂᖏᓐᓂᒃ ᐃᓄᑐᐃᓐᓀᑦ ᓄᓇᓕᖏᑦᑕ? 
ᐅᓇᒻᒥᓱᒃᑮᑦ ᓯᕗᓕᕐᓂᒥᒃ ᑐᓂᒪᑦᓯᐊᑐᓂᒃ ᓯᕗᓕᕐᑎᓂᒃ ᐊᒻᒪᓗ ᐊᑐᐃᓐᓇᐅᓱᑎᑦ ᓴᐳᑦᔨᓂᕐᒧᑦ ᓯᕗᓂᕐᒧᑦ 

ᑕᑯᓐᓇᑕᐅᔪᒥᒃ ᐱᐅᓯᒋᐊᕆᓂᕐᒧᑦ ᐃᓄᐃᑦ ᐃᓪᓗᖏᓐᓂᒃ ᓄᓇᕕᒻᒥ? 
ᓴᐱᕐᑌᑑᒋᑦ—ᒥᑭᓕᒋᐊᒃᑭᑦ ᐊᑦᔨᒌᖕᖏᓂᖏᑦ ᐊᑯᓐᓂᖓᓂ ᐱᓇᓱᒐᕐᓂ ᐊᒻᒪᓗ  

ᓇᒻᒥᓂᖅ ᐊᑦᓱᕉᑎᒋᖃᑦᑕᑕᑎᑦ! ᐃᓚᐅᒋᑦ ᐅᕙᑦᑎᓄᑦ… 

https://www.omhkativikmhb.qc.ca/images/KMHB-DG_IN.pdf

